
GOUVÈNÈ CUOMO ANONSE “THE AMAZING SPIDER-MAN™ 2” AP VINI NAN ROCHESTER DEMEN 

Pwodiksyon Sipoze Filme pandan Nèf Jou ak 250 Manm nan Ekip Imaj zòn lan ak 150 Moun Ekstra Zòn lan 

 

Gouvènè Andrew M. Cuomo te anonse jodi a The Amazing Spider-Man™ 2 Colombia Pictures la, kap 

filme antyèman nan Eta New York pral tounen nan Rochester apati Madi. Pandan nèf jou tounaj la, 

dezyèm inite pwodiksyon an pral filme yon sèn chas machin. Fim lan prevwa pou l soti nan dat 02 me 14. 

 

Pou filme sèn lan, 200 manm ekip imaj pral vini nan vil la, kote gen 250 manm ekip imaj lokal yo 

anplwaye ak 150 ekstra kap vini jwenn yo. Yo prevwa pwodiksyon an pral mande 3.000 nwit otèl ak 

depans pou $400.000 pou founisè, $120.000 pou sèvis atizana ak $120.000 pou manje nan restoran.  

 

“Atant la fini: The Amazing Spider-Man 2 ap vini nan Rochester,” te di Gouvènè Cuomo. “Depi jou nou te 

anonse tounaj film sa nan New York, amatè sinema nan Rochester ak nan tout kote nan eta prese pou 

yo gen yon apèsi sou aksyon aksyon kap fèt nan bab yo la. Anplis, pwodiksyon sa ki vini nan Rochester 

pral vle di nouvo djòb ak envestisman nan zòn lan. Nou kontan akeyi konpayi Peter Parker nan bèl vil 

Rochester a.” 

 

“Vil  Rochester pa te ka pi kontan pase se sa dèske tounaj sèn Amazing Spider-Man 2 lan pral kòmanse 

nan Rochester,” te deklare Gouvènè Adjwen Robert J. Duffy. “Non sèlman sa pote nouvo djòb nan 

kominote a epi bay vil la yon boustè ekonomik, men li pral yon moman eksitan pou moun Rochester kap 

gade film lan, lè yo konnen kote familye sa yo se anviwonman pa yo. Antanke ansyen majistra vil 

ekstraòdinè sa, mwen eksite pou opòtinite enòm sa, paske li reprezante travay otorite eta sa ap fè anba 

lidèship Gouvènè Cuomo pandan de dènye ane ki sot pase yo pou fè New York vreman tounen 

Hollywood Lès la.” 

 

Pwodiktè Matt Tolmach te di konsa, “Nou di mèsi pou akèy enkwayab The Amazing Spider-Man 2 te 

resevwa nan vil Rochester. Bèl santrevil vil la se yon kote pafè pou filme sèn chas machin enpòtan nou an.” 

 

Pwodiktè Avi Arad te ajoute, “Anpil remèsiman pou Eta New York pou sipò san fay yo pandan tounaj the 

Amazing Spider-Man 2 lan, premye fim nan seri Spider-Man lan kap filme antyèman nan Eta New York. 

Ekip imaj fim, atizan, atis New York yo fè pati meyè yo ki nan biznis la.” 

Direktè Marc Webb dakò. “Nou tout eksite pou filme sekans aksyon esansyèl sa – m ap remèsye moun 

Rochester poutèt yo prete nou Main Street yo a pandan nèf jou,” li te deklare. 

 

Filmaj “The Amazing Spider-Man 2” nan New York pral kreye anpil milyon dola nan aktivite ekonomik 

nan eta a.  

 

Pwogram kredi enpo pou fim ak televizyon popilè nan eta a te kòmanse nan lane 2004. Depi lè Gouvènè 

Cuomo te rive nan pòs li, pwogram lan te lanse – kote li te fè eksperyans yon ogmantasyon nan demann 

pou pwogram lan. Yo estime 338 pwojè ki te filme oubyen aplike pou pwogram lan sou administrasyon 

Cuomo an pral bay plis pase $5,2 milya nan depans dirèk nan New York. 

 

Anpil gwo televizyon ak pwodiksyon film, tankou The Amazing Spider-Man 2, te site pwogram kredi 

enpo sou televizyon ak fil Eta a kòm yon faktè detèminan nan desizyon yo pou filme ak pwodi nan New 

York. Plizyè santèn milye djòb te kreye epi plizyè milya dola te enjekte nan ekonomi New York kòm 

konsekans. 

 

Enfòmasyon sou “The Amazing Spider-Man™ 2” 

 

Nan The Amazing Spider-Man™ 2, pou Peter Parker (Andrew Garfield), lavi a mouvmante – ant pran 

mechan tankou Spider-Man epi pase tan ak moun li renmen, Gwen (Emma Stone), gradyasyon fen etid 

segondè pa janm vin ase rapidman. Peter pa bliye pwomès li tè fè papa Gwen pou rete lwen Gwenn pou 

pwoteje li – men se yon pwomès li pa kapab kenbe. Bagay yo pral chanje pou Peter lè yon nouvo 

mechan, Electro (Jamie Foxx), parèt, yon ansyen zanmi, Harry Osborn (Dane DeHaan), tounen, epi Peter 

dekouri nouvo endis sou pase li. The Amazing Spider-Man 2 plase anba direksyon Marc Webb dapre yon 

senaryo Alex Kurtzman & Roberto Orci & Jeff Pinkner, ak yon premy eboch James Vanderbilt te ekri, epi  

baze sou liv Marvel Comic Book Stan Lee ak Steve Ditko ekri a. Pwodiktè yo se Avi Arad ak Matt Tolmach. 

Pwodiktè egzekitif yo se E. Bennett Walsh, Stan Lee, Alex Kurtzman, ak Roberto Orci.  

